
Illum 16 ta’ Dicembru, 2016

FI-Atti tal-Mandat ta’ Inibizzjoni Numru 1710/16LM:

Mary Grace D’Amato née Micallef KI 285673(M)
Vs.

Raymond sive Ray u Georgina sive Gina konjugi Micallef bil-karta tal-identita
rispettivi KI 272988M u Kl 300168M

I-Qorti,

Rat ir-Rikors ipprezentat minn Mary Grace D’Amato née Micallef (minn issa ’l|
qguddiem “ir-rikorrenti”) fejn jinghad illi r-rikorrenti sabiex tikkawtela d-drittijiet
taghha talbet illi:
Raymond u Georgina konjugi Micallef jigu inibiti milli jbieghu I-fond ‘Our Dream’ Flat 2,
Trig il-Merhba, Fgura.

Ir-rikorrenti ged umilment titlob ukoll illi dan il-mandat jintlaga’ provvizorjament
sakemm il-prezenti rikors jigi deciz definittivament.

i permezz ta’ ittra ufficjali datata 16 ta’ Frar, 2016 ir-rikorrenti kienet interpellat lil
Raymond Micallef (huhha) u lil martu Georgina li jogghodu fil-post ‘Our Dream’, Flat
2/42, Triq il-Merhba, Fgura sabiex issir id-divizjoni tal-partijiet indivizi tal-bejt in komuni

bejniethom, relattivament ghall-bini li jinsab fi Triq il-Merhba, il-Fgura u sabiex fost
affarijiet ohra, il-bieb tal-kamra tal-aluminium fuq il-bejt isir jiftah fuqg in-naha taghhom
u mhux fuq il-parti tal-bejt li meta I-bejt jigi diviz tmiss lir-(recte) rikorrenti. Raymond u
Georgina konjugi Micallef gew interpellati wkoll sabiex ihallu spazju ta’ mqar pied u nofs
fejn hemm kamra fuq wara tal-bejt liema kamra nbniet illegalment u abbuzivament mill-
intimati u bhala konsegwenza ta’ dan ghalqu I-access ghall-pajpijiet komuni.

Ir-rikorrenti, anke permezz tal-avukat taghha, ippruvat kemm-il darba tasal
f’arrangament bonarju ma’ huhha u martu izda t-trattattivi bejn il-partijiet spiccaw fix-
xejn.

i I-fond tal-intimati Micallef jinsab ghall-bejgh u minkejja illi huma gew interpellati
sabiex jersqu ghal divizjoni u sabiex jirrangaw bosta illegalitajiet li ghamlu fuq il-bejt
komuni a skapitu tar-rikorrenti u minghajr il-kunsens taghha u dana qabel ma jbieghu I-
post, imma baqgghu inadempjenti.

Ghaldagstant u in vista tas-suespost ir-rikorrenti ged titlob lil dina I-Onorabbli Qorti
sabiex tilga’ dan il-mandat biex jigu protetti d-drittijiet taghha.

Rat id-digriet taghha tat-18 ta’ Novembru, 2016 li bih lagghet it-talba
provvizorjament, ordnat in-notifika lill-intimati li kellhom sat-23 ta’ Novembru,
2016 ghar-risposta u appuntat ir-Rikors ghas-smigh ghall-24 ta’ Novembru,
2016.

Rat ir-Risposta pprezentata mill-intimati Raymond sive Ray u Georgina sive
Gina konjugi Micallef (minn issa ’l quddiem “l-intimati”) fit-23 ta’ Novembru,
2016, fejn inter alia kien eccepit kif gej:

Illi I-esponenti jopponu bil-qawwa kollha t-talba ghall-hrug ta’ mandat ta’ inibizzjoni

peress illi hi ghalkollox infondata fil-fatt u fid-dritt u inoltre intiza biss sabiex tivvessa
lill-esponenti u dana ghar-ragunijiet segwenti:

1. Fl-ewwel lok u f’kull kaz, ir-rikorrenti m’ghandha I-ebda jedd “prima facie” illi
titlob lill-esponenti jigu mizmuma milli jittrasferixxu I-imsemmi fond u dan ghas-
segwenti ragunijiet:

i. i ma hemm l-ebda inkonvenjent jew ksur ta’ jedd li r-rikorrenti gieghda
ssofri u ghala I-bejgh ghandu jigi mwaqqaf;

ii. i anke kieku ghall-grazzja tal-argument u ghall-grazzja tal-argument biss,
kellu jinghad illi r-rikorrenti gieghda ssofri xi inkonvenjent kif minnha allegat,
(haga li propriament gieghda u ghandha tigi mistharrga fil-kawza fil-mertu u
mhux deciza f'dawn I-atti) dan bl-ebda mod m’ghandu jaghtiha jedd li
twaqqaf lill-esponenti milli jbieghu I-proprjeta inkwistjoni, specjalment meta
wiehed jikkunsidra li dan il-fond kien moghti lill-partijiet minn missierhom
stess fil-mod kif inhu u skont ix-xewqa li kellu hu;

iii. Fil-fatt kif ser johrog la jigi esebit il-kuntratt ta’ akkwist, ir-rikorrenti kienet taf
li hi kellha nofs indiviz tal-bejt ma’ huha u din mhix xi sorpiza

i in vista ta’ dan kollu, jirrizulta bl-aktar mod car illi r-rikorrenti m’ghandha I-ebda
jedd “prima facie” x’tikkawtela ghajr manifestazzjoni u vendikazzjoni kontra huha
stess.

2. II-mandat mhuwiex mehtieg biex jitharsu I-jeddijiet pretizi mir-rikorrenti

Anki jekk din il-Qorti tasal, fil-pessima ipotezi, ghall-konkluzjoni illi r-rikorrenti
ghandha I-jedd “prima facie”, xorta wahda ghandu jirrizulta illi I-mandat ta’
inibizzjoni mhuwiex mehtieg sabiex jithares I-istess jedd.

F’dan il-kaz m’hemm xejn illi minghajr il-hrug tal-mandat ta’ inibizzjoni ma jistax
jitregga’ lura b’mod irrimedjabbli u dana jirrizulta mil-mod kif inhu mfassal il-mandat
de quo.

Fi kliem iehor m’hemm xejn li hu irrimedjabbli. Jekk ir-rikorrenti ghandha ragun — hija
tista’ titlob dan ir-rimedju kontra I-eventwali sid, ‘jekk’ xi darba jinbiegh dan il-post,
jew ikun hemm il-possibbilta reali i hemm bejgh — b’dan il-mandat lanqas biss jista’
jersaq hadd sabiex jixtri dan il-fond — ghax il-bejgh tieghu jsir biss jekk ir-rikorrenti
tiddeciedi li hekk jista’ jsir — ghal ragunijiet astratti u minghajr bazi legali, meta
rimedji ohrajn hemm.

Illi ma hemm I-ebda enforcement u qatt ma ttiehdu passi mill-MEPA fil-konfront tal-
esponenti u dan bir-ragun — ghax ir-rikorrenti ma setghetx tmur tirrapporta fuq
strutturi illegali ghax kieku gew tal-MEPA kienu jindunaw li hi I-persuna li ghandha
strutturi illegali fuq il-bejt — li holgithom hi stess — u kienu jaghmlulha enforcement.

Ghalhekk jirrizulta wkoll illi I-mandat ta’ inibizzjoni mitlub mhuwiex mehtieg
(“necessary”) sabiex ir-rikorrenti jikkawtelaw il-jedd li jghidu li ghandhom.

lli ghal dawn ir-ragunijiet kollha, l-esponenti umilment jitolbu illi din I-Onorabbli
Qorti joghgobha, prevja li tirrevoka “contrario imperio” d-digriet taghha ta’ nhar it-
18 ta’ Novembru, 2016 li bih lagghet it-talba ghall-hrug provvizorju tal-mandat ta’
inibizzjoni odjern, tichad it-talba ghall-hrug tal-mandat, bl-ispejjez kontra r-rikorrenti.

Semghet ix-xhieda tar-rikorrenti.
Rat I-atti kollha tar-Rikors, inkluz il-provi dokumentali mressqin mill-partijiet.

Semghet it-trattazzjoni tal-avukati tal-partijiet waqt is-smigh tal-15 ta’

Dicembru, 2016, f'liema data |-Qorti halliet ir-Rikors ghall-provvediment.
Ikkunsidrat:

Konsiderazzjonijiet legali

Illi skont I-Artikolu 873(1) tal-Kap.12, I-iskop ta” Mandat ta’ Inibizzjoni hu dak li
jzomm persuna milli taghmel kwalunkwe haga li tista’ tkun ta’ pregudizzju

ghall-persuna li ged titlob il-mandat.

llli skont I-Artikolu 873(2) tal-Kap. 12, il-Qorti m’ghandhiex tohrog tali mandat
jekk ma tkunx sodisfatta li dak il-mandat huwa mehtieg sabiex jitharsu |-
jeddijiet tar-rikorrent, u li r-rikorrent prima facie jidher li ghandu dawk il-

jeddijiet.

[lli jirrizultaw minn dan l-artikolu tliet presupposti ghall-hrug ta’ mandat ta’

inibizzjoni:

(1) ikun sejjer isir xi att |i jista’ jkun ta’ pregudizzju ta’ xi jedd tar-rikorrenti: il-

periklu jkun ghad-dritt fiz-zmien mehtieg biex jinkiseb pronunzjament fil-

mertu, I-hekk imsejjah periculum in mora.

(2) iz-zamma tal-imsemmi att tkun mehtiega biex jigi mhares dan il-jedd: tenut

kont tal-fatt illi s-subinc¢iz (2) huwa marbut mas-subincéiz (1) tal-Artikolu 873, il-

Qorti trid tqis ukoll I-element tal-grad ta’ pregudizzju. Rikonoxxut il-jedd prima
facie tar-rikorrenti, |-grad ta’ pregudizzju rikjest bhala bazi ta’ akkordar ta’ hrug
ta’ mandat, hu pregudizzju “li ma jkun jista’ jigi irrimedjat”. Irid jinghad ukoll
jekk l-inkonvenjent jew in-nuqgas lamentat jista’ jitnehha, imgar b’decizjoni
wara li jigi mistharreg il-kaz fil-mertu, jigi nieges dan I-element mehtieg ghall-

hrug tal-Mandat.

Apparti minn dan, hsara jew pregudizzju ma titgiesx bhala irrimedjabbli meta si
tratta ta’ telf pekunjarju cjoe telf ta’ gligh jew flus. Di fatti, skont |-insenjament
moghti fid-digriet finali fl-ismijiet Francis Barbara et vs. Carmelo Barbara et

deciza fit-13 ta’ Mejju, 2014, per Onor. Imhallef J.R.Micallef:

“Tqis illi huwa wkoll mizmum li il-hrug ta” Mandat ta’ Inibizzjoni ma jinghatax fejn il-
pretensjoni ta’ min jitolbu tkun wahda li tirreferi ghal kumpens kwantifikabbli u hlas
ta’ danni meta dan jista’ jithares b’rimedju procedurali kawtelatorju iehor skont il-

ligi”.

(3) ikun jidher prima facie li r-rikorrent ghandu dak il-jedd: il-ligi thares il-jedd

prima facie bhala rekwizit mehtieg ghall-hrug tal-Mandat. Irid ghalhekk, ikun
jedd, anke jekk prima facie, biex jimmerita harsien. Mhux bizzejjed li jkun
semplici diffikulta, disagju jew thassib. Dwar il-prova tal-jedd prima facie, |-
Qorti tal-Appell, fis-sentenza taghha tal-14 ta’ Lulju, 1988 fil-kawza Sonia Grech
pro et noe vs. Stephanie Manfré (Kollez. Vol. LXXIIII.295) irriteniet is-

segwenti:

“"

. huwa rekwizit oggettiv u mhux soggettiv, ma jiddependix mill-element
diskrezzjonali tal-gudikant, jew il-jeddijiet jidhru prima facie, mal-ewwel daqqa
t'ghajn, jew ma jidhru xejn, ghall-finijiet tal-hrug tal-mandat.”

llli jinghad ukoll illi I-fatt li tintlaga’ talba ghall-hrug tal-Mandat, ma jfissirx li |-
jedd ikun ippruvat. Kif dagstant iehor ma jfissirx, illi ghax talba ghall-hrug ta’
Mandat ma tintlagax, allura I-jedd pretiz ma jezistix. Mhux il-kompitu tal-Qorti
fl-atti tal-Mandat tara jekk il-jedd pretiz hux suxxettibbli ghal success fl-azzjoni
fil-mertu, izda biss jekk il-jedd pretiz jikkwalifikax bhala tali ghall-finijet

oggettivi tal-ligi.

llli kulma hu mehtieg, u fl-istess hin huwa bizzejjed, ghall-hrug ta’ mandat ta’
inibizzjoni, li jkun hemm fumus boni iuris. Huwa logiku li billi I-mandat ta’
inibizzjoni huwa att kawtelatorju li jrid jinhareg gabel ma jigi ac¢certat min
ghandu ragun, il-mandat jinhareg favur dak li “jidher” (fi kliem |-istess ligi) mal-
ewwel dagqa t’ghajn li ghandu ragun. Igifieri b’mod verosimili jew plawsibbli, fi
kliem iehor b’'mod |i jitwemmen jew ikun kredibbli. Dan min-naha |-wahda
jeskludi pretenzjonijiet li huma frivoli jew assurdi, jew sahansitra fejn hemm
mera possibbilta u min-naha Il-ohra jeskludi |-htiega li |-pretenzjoni jkollha
probbabilita kbira li tintlaga’. Dan hu konformi mac-cirkostanza li procedura
ta’ din ix-xorta hija intiza sabiex tkun sommarja, billi mhuwiex mistenni li
jitressag quddiem il-Qorti fi stadju bhal dan, kulma jmissu jitressaq quddiemha,
waqt is-smigh tal-kawza dwar il-jedd. Dan billi fil-process dwar il-mertu, l-iskop
hu li jigi accertat x’inhu d-dritt fil-kaz konkret, filwaqgt li |-iskop tal-process
ghall-hrug ta’ mandat ta’ inibizzjoni ghandu biss il-funzjoni strumentali li
jikkawtela pretenzjoni ta’ dritt, anke jekk din tista’ ma tkunx fondata, sakemm
ikun hemm pronunzjament gudizzjarju dwar jekk hix tabilhagqg fondata fid-dritt

jew le.
Mal-imsemmija tliet elementi esplicitament imsemmija mil-ligi, jistghu jizdiedu

ohrajn, bosta minnhom elaborati mill-gurisprudenza:

Pagna 6 minn 10
Qorti tal-Gustizzja



Mandat ta’ Inibizzjoni Nru: 1710/16LM

(4) 1I-Mandat ta’ Inibizzjoni huwa meqjus bhala mezz procedurali ta’ natura

eccezzjonali. Ara Charles Mugliett vs. Saviour Bonnici moghti fil-25 ta’ Jannar,
2005 per Imhallef Joseph R. Micallef :

“il-harsien li I-ligi gieghda timmira ghalih bi procediment bhal dak tal-lum huwa i,
minghajr il-hrug tal-Mandat, il-jedd |i jista’ jkollu r-rikorrent jitnehha darba ghal
dejjem u b’mod irrimedjabbli. Dan ma jfissirx li [-fatt li talba ghall-hrug ta’ Mandat
ta’ Inibizzjoni tintlaga’, ikun ifisser li I-jedd huwa ppruvat. Bhalma lanqas ifisser li |-
fatt li talba ghall-hrug ta’ Mandat bhal dak ma tintlagax ikun ifisser li I-jedd pretiz ma
jezistix. It-tiftix li trid taghmel il-Qorti huwa dak jekk, bl-ghamil li minnu gieghed jibza’
r-rikorrent, jistax jintilef darba ghal dejjem jedd li I-istess rikorrent jidher li ghandu
filwaqt li hareg it-talba ghall-hrug tal-Mandat.”

(5) “Ir-rabta ta’ Mandat ta’ Inibizzjoni m’ghandhiex tintuza bhala arma ta’
theddid jew geghiel (arm twisting) lill-parti intimata li, jew taghmel dak li
tixtieq il-parti rikorrenti jew ma taghmel xejn. B’dan il-mod, il-mandat ma
jibgghax ghodda li thares il-jedd prima facie tal-parti rikorrenti, imma ssir
sarima li zzomm lil parti intimata milli tgawdi |-jeddijiet taghha. II-Qorti hi tal-
fehma li gatt ma kienet ir-rieda tal-ligi li I-Mandat ta’ Inibizzjoni jinbidel f'arma
bhal din.” Ara Avukat Dr John Gauci vs. Direttur tal-Kuntratti, Prim Awla, 18

ta’ Lulju, 2008.

(6) Ir-rekwiziti ghall-hrug tal-Mandat huma kumulattivi mhux alternattivi.
Ghalhekk jekk xi wiehed minnhom ma jirrizultax, il-Qorti ghandha tichad it-

talba ghall-hrug tal-Mandat.

Applikati ghall-pro¢edura odjerna dawn il-principji legali elaborati mill-

gurisprudenza tal-grati taghna:

Illi id-dritt li r-rikorrenti gieghda tfittex li tikkawtela permezz tat-talba taghha
ghal hrug ta’ Mandat ta’ Inibizzjoni hu li ssir id-divizjoni tal-partijiet indivizi tal-
bejt in komuni bejniethom, relattivament ghall-bini li jinsab fi Triq il-Merhba, il-
Fgura u sabiex fost affarijiet ohra, il-bieb tal-kamra tal-aluminium fuq il-bejt isir
jiftah fuqg in-naha taghhom u mhux fuq il-parti tal-bejt li meta |-bejt jigi diviz
tmiss lir-rikorrenti u sabiex I|-intimati ihallu spazju ta’ mqgar pied u nofs fejn
hemm kamra fug wara tal-bejt liema kamra inbniet illegalment u
abbuzivament mill-intimati u bhala konsegwenza ta’ dan ghalqu |-a¢¢ess ghall-

pajpijiet komuni.

llli r-rikorrenti tista’ titgies li ghandha mad-dagga t’ghajn jedd xi thares meta
tistgarr illi hija trid li ssir id-divizjoni tal-partijiet indivizi tal-bejt in komun mal-
intimati u li din id-divizjoni ssir b’'mod tali li ma jkunx ta’ pregudizzju ghad-
drittijiet taghha minhabba xi zvilupp illegali li allegatament twettagq mill-

intimati.

llli I-intimati min-naha taghhom huma wkoll jallegaw illi fil-partijiet indivizi tal-
bejt in komun twettaq zvilupp illegali imma da parti tar-rikorrenti. Izda waqt is-
smigh tar-Rikors ghandu jinghad li kienu Il-intimati stess li ammettew permezz
tad-dokument KM1 li kien esebit minnhom, illi fit-18 ta’ Novembru, 2016 huma
kienu applikaw mal-Awtorita tal-lppjanar biex jigi ssanat zvilupp illegali li kien

twettag minnhom fil-partijiet indivizi tal-bejt in komun inkwistjoni.

llli I-iskop ta' Mandat ta' Inibizzjoni huwa li zzomm persuna milli taghmel
kwalunkwe haga li tista’ tkun ta’ pregudizzju ghall-persuna li qed titlob il-
mandat’, ¢joé “di non fare" u mhux li ggieghel lil dik il-persuna li taghmel xi
haga jew li taghti xi haga cjoe "di fare" jew “di dare”. Ir-rikorrenti ma tistax

titlob il-hrug ta’ mandat ta’ inibizzjoni biex iggieghel lill-intimati jagixxu bil-mod

! -Artikolu 873(1) tal-Kap. 12.

kif hi tippretendi li ghandhom jagixxu, u ¢joe li jersqu ghad-divizjoni tal-partijiet
indivizi tal-bejt in komun b’mod illi d-drittijiet taghha ma jigux lezi jew milquta
hazin mill-izvilupp illegali li allegatament twettag mill-intimati fuq I-istess bejt

in komun.

Jekk xejn sabiex tintlaga’ t-talba tar-rikorrenti ghal hrug ta’ mandat ta’
inibizzjoni, din trid turi mhux biss illi ghandha jedd prima facie x’tikkawtela
imma trid turi wkoll illi jekk ma tigix milqughha t-talba ghal hrug tal-mandat ta’
inibizzjoni hija mhux biss sejra ssofri pregudizzju imma li dan il-pregudizzju jkun

wiehed irrimedjabbli u li ma jkunx jista’ jitregga’ lura mod iehor.

Illi il-Qorti mhijiex konvinta illi r-rimedju li ged tfittex ir-rikorrenti permezz tat-
talba taghha ghal hrug ta’ mandat ta’ inibizzjoni kien l-uniku rimedju li setghet
tirrikorri ghalih ir-rikorrenti sabiex tissalvagwardja |-jeddijiet pretizi minnha.
Kontra I-imsemmi allegat zvilupp illegali r-rikorrenti setghet kieku riedet
tirrikorri ghall-proceduri ta’ infurzar quddiem |-Awtorita tal-Ippjanar. Imma ir-
rikorrenti nagset milli taghmel dan ‘il ghaliex skont kif sostnew l-intimati, li
kieku r-rikorrenti fittxet dan ir-rimedju kien ifegg ukoll fil-berah I-allegat zvilupp

illegali imwettaq minnha.

[I-Qorti hija tal-fehma illi r-rikorrenti ma rnexxilhiex tissodisfa r-rekwizit tal-
irrimedjabbilita u ¢joe li I-hrug tal-mandat ta’ inibizzjoni huwa necessarju ossija
mehtieg sabiex tikkawtela I-pretensjonijiet taghha. L-Artikolu 873(2) tal-Kap. 12
jehid b’'mod car illi “ll-gorti m’ghandhiex tohrog tali mandat jekk ma tkunx
sodisfatta li dak il-mandat huwa mehtieg sabiex jitharsu |-jeddijiet tar-rikorrent,
u li dak ir-rikorrent prima facie jidher li ghandu dawk il-jeddijiet”. Fl-
eventwalita illi l-intimati ghad jaslu biex ibieghu l-appartament taghhom
flimkien mal-partijiet indivizi tal-bejt li ghandhom in komun mar-rikorrenti, fir-

rigward tal-allegat zvilupp illegali fuq il-partijiet indivizi tal-bejt in komun, ir-

rikorrenti xorta jibgghalha d-dritt tagixxi kontra s-suééessuri fit-titolu tal-
intimati u tali eventwali bejgh m’ghandux ikun ta’ ebda pregudizzju ghad-
drittijiet tar-rikorrenti, wisq ingas dan il-pregudizzju jista’ jitgies li jkun wiehed

irrimedjabbli.

Illi waqt it-trattazzjoni tar-Rikors |-avukat difensur tar-rikorrenti semma kif ir-
rikorrenti tista’ ssofri pregudizzju ‘il ghaliex fil-kawza li trid issegwi din il-
procedura jekk it-talba ghall-hrug tal-Mandat tigi milqughha, din ikollha
tghaddi mill-inkonvenjent illi trid tagixxi kemm kontra s-sidien attwali tal-
partijiet indivizi tal-bejt in komun kif ukoll kontra s-successuri taghhom fit-
titolu. II-Qorti tqis illi jekk ikun mehtieg minhabba |-integrita tal-gudizzju li
jkunu ccitati jew imsejhin fil-kawza kemm I-intimati kif ukoll |-eventwali
xerrejja tal-proprjeta inkwistjoni, dan m’ghandux b’xi mod jippregudika il-
jeddijiet pretizi mir-rikorrenti u wisq ingas dan jista’ jigi kkunsidrat bhala kaz ta’

xi pregudizzju irrimedjabbli.
Ghal dawn ir-ragunijiet il-Qorti qieghda tiddeciedi billi:

Tichad it-talba ghall-hrug tal-Mandat, bl-ispejjez kontra r-rikorrenti, billi ma

jirrizultawx l-elementi kollha mitluba mil-ligi ghall-hrug tieghu; u

Thassar contrario imperio d-digriet taghha tat-18 ta’ Novembru, 2016, safejn

kienet lagghet it-talba b’mod provvizorju.

Moghti kameralment illum, il-Gimgha 16 ta’ Dicembru, 2016.

